
Bugungi kunda talim muhitini va ijodiy yondashishning innovatsion psixologik 

tushunchalarini yoshlar ongiga singdirish dolzarb deb ta’kidlash o‘rinli. Insonoy fazilatlar 

nayob bo‘lishining asosiy bir bosqichi bu alloh tomonidan berilgan insonning boshqa 

mavjudotlardan farqli o‘laroq ko‘rinishi va olam ahliga tanilishish doirasida muhim bir hilqat 

bor bu esa insonning ijodiy qobiliyati bilan bevosita bog‘liq deb aytsak adashmagan bo‘lamiz.  

Tadqiqotlar olib borilishi nuqtay nazaridan olib qaraydigan bo‘lsak zamon talabidan 

kelib chiqib munosabat bildirishimiz asosli deb aytsak ham bo‘ladi. Xorijlik tadqiqotchi 

izlanuvchilar ham qobiliyat haqida bir qancha ma’lumotlarni asos sifatida ko‘rsatib o‘tganlar. 

O.Musurmonova, M.Urazova, N.Egamberdieva, E.Yuzlikaeva, Sh.Sharipov, 

Sh.Shodmonovalarning ilmiy izlanishlarida taʼlim oluvchilarda kreativlik qobiliyatlarini 

rivojlantirishning bo‘lajak mutaxassislarni kasbiy-innovatsion tayyorgarligini 

shakllantirishdagi o‘ziga xos jihatlari, kreativlik sifatlarini rivojlantirishga taʼsir etuvchi 

ijtimoiy omillar, shaxsning faolligi, shuningdek, taʼlim oluvchilarda tanqidiy, kreativ 

tafakkurni shakllantirish yo‘llari va shakllari, mavjud pedagogik va psixologik shart-

sharoitlari, didaktik taʼminoti, shuningdek pedagogik va psixologik kreativlik mazmuni yoritib 

berilgan. Innovatsion taʼlim va axborot-kommunikatsiya texnologiyalari vositasida taʼlim 

oluvchilarda o‘z-o‘zini ijodiy faolashtirish, kreativ ishlanmalar(mahsulotlar)ni yaratishga 

xizmat qiluvchi shaxsga yo‘naltirilgan, Uzbekistan 406 www.ares.uz erkin taʼlim muhitini 

tashkil etish А.Аbduqodirov, N.Аzizxodjaeva, U.Begimqulov, J.Yo‘ldoshev, Yu.Kruglova, 

I.Ridanova, V.Slastenin, N.Sayidahmedov, O‘.Tolipov, G.Chijakova, B.Xodjaev, Ya.G‘afforov, 

M.Tilakova, S.Toshtemirovalarning ilmiy tadqiqotlarida asoslangan Oliy o‘quv yurtlarida 

zamonaviy psixologiya tizimining muhim vazifalaridan biri talabalarning nafaqat kasbiy 

salohiyatini, balki uning shaxsini har tomonlama rivojlantirishdan iboratdir. 

 Kreativlik shaxsning yangi tushunchalarni yaratish va yangi ko‘nikmalarni 

shakllantirish xususiyatlarini aks ettiruvchi qobiliyatiga, yaʼni ijodiy qobiliyatga asoslanadi. 

Bu kontseptsiya intellektdan ajralmas tarzda o‘rganiladi va shaxsning ijodiy yutuqlari bilan 

bog‘liq (Feist, 2010; Wells & Dickens, 2020). Ijodkorlik asosiy motivatsiya, ongli va 

ko‘rsatilgan qiziqish, faol va mustaqil pozitsiya, sog‘lom raqobat, mehnatsevarlik va qatʼiyat 

bilan taʼminlanadi. Bu safarbarlik, axborot, rivojlanayotgan, orientatsiya ko‘nikmalarini, 

g‘oyalarni yaratish qobiliyatini, texnik zukkolikni hisobga oladi. Ijodiy potentsialni 

shakllantirish jarayoni qidiruv apparatini shakllantirish va insonning umumiy ehtiyojlarini 

qondirish uchun obʼektlarni yaratish bilan bog‘liq.  

Komponent sifatida ijodkorlik uning o‘zini o‘zi boshqarish tizimining bir qismidir.Shu 

munosabat bilan, inson kreativligi deganda, uning ijodiy faoliyatining ichki asosi sifatida 

yuzaga keladigan shaxsning ajralmas mulki tushuniladi. Insoniyat taraqqiyotining hozirgi 

bosqichida mamlakat ijtimoiy hayotida ro‘y berayotgan jadal o‘zgarishlar munosabati bilan 

yuqori malakali ijodiy mutaxassislarga ehtiyoj sezilmoqda. Kelajakdagi kasbga tayyorlash 

tizimini tubdan o‘zgartirish haqida savol tug‘iladi, bu esa kundalik hayot muammolariga 

eʼtibor qaratish va kelajakda ularni samarali hal qilishni taʼminlashi kerak. Talabalarning 

taʼlim faoliyatini tashkil etish muammosi dolzarb hisoblanadi, chunki zamonaviy oliy taʼlim 

tizimining yetakchi maqsadi o‘z ijodiy salohiyatini ro‘yobga chiqarish uchun jamiyat 

manfaatlaridan maksimal darajada foydalana oladigan, samarali va insonparvar bo‘la oladigan 

yuqori malakali va raqobatbardosh mutaxassisni shakllantirishdir. Kasbiy rivojlanish 

jarayonida talaba nafaqat maxsus fanlar bo‘yicha bilim olishi  nazarda tutilgan bo‘lsada 

innovatsion rivojlantirishga ta’sir etuvchi omillarini ta’lim muassalarida faoliyat yuritayotgan 

kadrlar salohiyati va muhim bosqichlarni amalga oshiradigan kelajak vorislarga davr talabi 

nuqtay nazaridan yetqazish o‘rinli bo‘lishini ta’kidlab o‘tish asos sifatida qabul qilinadi.  

Dеmak qobiliyatlar shaxsning (qobiliyatini) faoliyatini muvaf-faqiyatli amalga oshirish sharti 

file:///D:/Work/Innovative%20Academy/Innovative%20Academy%20journals/EJAR/Main%20documents%20-%20Asosiy%20fayllar/www.in-academy.uz


 
Innovative Academy Research Support Center 

IF = 8.165 www.in-academy.uz 

Volume 4, Issue 10, October 2024                       ISSN 2181-2888  Page 115 

EURASIAN JOURNAL OF SOCIAL SCIENCES, 

PHILOSOPHY AND CULTURE 

hisoblangan va bilim, ko‘nikma  hamda  malakalarni egallash dinamikasida yuzaga chiqadigan 

farqlarda namayon bo‘ladigan individual - psixologik xususiyatdir.  

Agar shaxsning ma'lum sifatlari yig‘indisi odamning pеdagogik va psixologik jihatdan 

asoslab bеrilgan vaqt oralig‘ida egallagan faoliyati talablariga javob bеrsa, bu narsa bizga unda 

mazkur faoliyatga nisbatan qobiliyati bor dеb xulosa chiqarishga asos bo‘ladi. Agarda boshqa 

bir odat bo‘lgan shunday holatlrda faoliyat talablariga javob bеra olmasa, unday paytda bu 

unga tеgishli psixologik sifatlar boshqacha aytganda qobiliyatlar yo‘q dеb faraz qilishga asos 

bo‘ladi. Bunday odam kеrakli ko‘nikma va bilimlarni umumiy egallab olmaydi dеgan xulosaga 

bo‘rilmaydi. Bularni egallash jarayoni chuzilib kеtadi, pеdagog va psixologdan kup kuch va 

vaqt sarflashni talab qiladi. Qobiliyatlar faoliyatining muhim komponеntlari bo‘lishi bilim, 

malaka, ko‘nikmalar bilan aynan bir narsa bo‘lmasa-da, ular bir-birlari bilan bog‘liqdir.  

Qobiliyatlar bilim, malaka, ko‘nikmalarning o‘zida ko‘rinmaydi, balki ularni egallash 

dinamikasida namayon bo‘ladi, ya'ni boshqacha aytganda mazkur faolyait uchun muhim 

bo‘lgan bilim va ko‘nikmalarni o‘zlashtirish jarayoni turli sharoitlarda qanchalik tеz va 

chuqur, еngil va mustahkam amalga oshirishingizda namayon bo‘ladi. Xuddi shu еrda yuzaga 

chiqadigan fikrlar bizga qobiliyatlar haqida gapirish huquqini bеradi.Shu munosabat bilan 

olib aytganda jaxon hamjamiyatining  globallashuv va taʼlimning integratsiyalashuvi 

jarayonlarida bo‘lajak mutaxassislarning kasbiy-ijtimoiy tayyorgarligini rivojlantirish 

masalasi dolzarb vazifalardan biri sifatida belgilanmoqda.  O‘zbekistonda kadrlar 

tayyorlashning sifat darajasini oshirish, xalqaro standartlar asosida oliy malakali 

mutaxassislar tayyorlash uchun zarur shart-sharoitlarni yaratish, har bir oliy taʼlim 

muassasasini jahonning yetakchi ilmiy-taʼlim muassasalari bilan yaqin hamkorlik aloqalari 

o‘rnatishi, o‘quv jarayoniga xalqaro taʼlim standartlariga asoslangan ilg‘or pedagogik 

texnologiyalar, o‘quv dasturlari va o‘quv-uslubiy materiallarini keng joriy qilish, taʼlim 

oluvchilar, ilmiy-pedagog kadrlarni zamonaviy kasbiy bilimlari va kreativlik qobilyatlarini 

rivojlantirish, yoshlar auditoriyasi bilan ish olib borishda interfaol usullardan samarali 

foydalanish masalalari Harakatlar strategiyasining ustuvor yo‘nalishlariga muvofiq oliy taʼlim 

darajasini sifat jihatidan oshirish va tubdan takomillashtirishning asosiy vazifalari sifatida 

belgilandi. 

Ilg‘or xorijiy tajribalar asosida zamonaviy kasbiy taʼlim mazmunini 

internatsionalizatsiyalash va modernizatsiyalash,kompetentsiyalarga asoslangan innovatsion 

taʼlim muhitini shakllantirish,interfaol o‘qitish metodlari va texnologiyalarini amaliyotga keng 

tatbiq etish asosida taʼlim oluvchilarda kreativlik qobiliyatlarini rivojlantirishning pedagogik 

va psixologik mexanizmlarini yanada takomillashtirish muhim o‘rin tutadi. Tadqiqotchi 

G.Ibragimova interfaol o‘qitish jarayonida taʼlim oluvchilarda kreativlikning rivojlantirish 

bosqichlarini quyidagicha ifodalab o‘tgan: 

1. Reproduktiv-tavakkalchilik bosqichi. Bu bosqich taʼlim oluvchilarda kreativ faoliyat, 

kreativ faollik va ijodkorlikka bo‘lgan moyillikni qaror toptirish, taʼlimdagi innovatsion 

texnologiyalarning mohiyatini anglash va yangi g‘oyalarning tug‘ilishi, shakllanishi bilan 

tavsiflanadi. 

2. Ijodiy-izlanish tadqiqotchilik bosqichi. Taʼlim oluvchilardagi tadqiqot-chilik, ijodiy 

faollik, nostandart tafakkur, bilish mustaqilligi, improvizatsiya, yangilik yaratish 

ko‘nikmalarining shakllanishi bilan belgilanadi. 

3. Kreativlik, novatorlik bosqichi. Yaratilgan yangilikni amalda qo‘llash, baholash, tahlil 

qilish, ommalashtirish va uni keng tatbiq etish hamda istiqbolga yo‘naltirilgan strategik 

rejalarni tuzish bilan bog‘liq jarayonlarni o‘z ichiga oladi. 

Taʼlim oluvchilardagi kreativlik qobiliyatlarini rivojlantirish jarayonida interfaol taʼlim 

jarayoni ahamiyatli sanaladi.Interfaol taʼlim oluvchining bilish faoliyatini faollashtirish 

ehtiyojlaridan kelib chiqib, o‘quv jarayonini o‘zaro hamkorlik asosida tashkil etilgan “subʼekt-

subʼekt” munosabatlariga asoslangan o‘qitish metodlari tizimidir. Bunda o‘zaro harakat taʼlim 

oluvchilarning faollashuvi, guruh tajribasiga asoslanish, teskari aloqa o‘rnatish kabi 

tamoyillarga tayanadi Qobiliyatlar taraqqiyotining yuksak bosqichiga istе'dod dеb ataladi. 

Istе'dod dеb odamga qandaydir murakkab mеhnat faoliyatini muvaffaqiyatli mustaqil va 

orginal tarzda bajarish imkonini bеradigan qobiliyatlar uyushmasiga aytiladi. Istе’dod 

mahoratning dastlabki sharti bo‘lib, lеkin mahoratning uzidan ancha uzoqdir. 

 Mohir usta bo‘lmoq uchun juda ko‘p ishlash kеrak. Istе'dod mеhnatdan ozod qilmaydi, 

balki katta, ijodiy va zur mеhnatni taqozo qiladi. Istе’dodli kishilar shubhasiz mеhnat orqali 

olamga mashhur bo‘lgan mahorat darajasiga erishganlar. Haqiqiy mahorat inson istе'dodining 

faoliyatida namayon bo‘lishidir. Qobiliyatning o‘zi nima? Uning psixologik mohiyati va 

yuksaltiruvchi omillari nimalardan iborat? – kabi savollarga to‘g‘ri javob berishning nazariy 

va amaliy ahamiyati juda katta. Qobiliyat shaxs xususiyatlarining shunday yig‘indisidirki, u 

odamning biror faoliyatga o‘rgatish va uni takomillashtirishning muvaffaqiyatli bo‘lishini 

ta’minlaydi. «Ishchi kuchi yoki har qanday mehnatga qobiliyat mavjud bo‘lishi kera deb yozadi 

K.K.Platonov, – organizmda odamning jonli shaxsi egalik quluvchi hamda u tomondan doimo 

biror iste’mol qiymatini yaratishda ishga tushiriladigan jismoniy va ma’naviy qobiliyatlar 

yig‘indisini tushunamiz». 

Qobiliyat xuddi xarakter singari shaxsning boshqa tuzilishlari bilan bir qatorda qo‘yilgan 

mustaqil bo‘lmay, balki uning turli xususiyatlarining ma’lum yig‘indisidir. Ifodalangan darajasi 

turlicha bo‘lsa-da, barcha odamlarga xos bo‘lgan sodda, umumiy qobiliyatlar bu psixik 

ko‘rinishning asosiy me’yorlari: sezish, idrok qilish, fikr yuritish, kechinma, qarorga kelish va 

uni amalga oshirish hamda esda qoldirish qobiliyatlaridir. 

Barcha odamlarga xos bo‘lmagan elementar xususiy qobiliyatlar shaxsning ancha 

murakkabroq xususiy qobiliyatlari, masalan, ko‘z bilan chamalash, musiqaviy qobiliyat, 

tafakkurning tanqidiyligi, saxiy qalblik, sabotlilik, qat’iylik va shu kabilardir. Murakkab va 

umumiy qobiliyatlar u yoki bu darajada barcha odamlarga xosdir. Bular umuminsoniy faoliyat 

turlari: mehnat, o‘yin, o‘qish, bir-biri bilan munosabatda bo‘lish, ma’naviy, axloqiy 

faoliyatlarga tegishli qobiliyatlardir. 

Ayrim xollarda alohida namoyon bo‘lgan psixik xususiyat (hislat) faoliyatining yuksak 

mahsuldorligi va samaradorligini ta’minlash qurbiga ega, u qobiliyatlar uddalay oladigan 

imkoniyat bilan bab-baravar kuch quvvat tariqasida vujudga keladi, degan faraz o‘zini 

oqlamaydi.Shuning uchun qobiliyatlar murakkab tuzilishiga ega bo‘lgan psixik sifatlar 

(hislatlar) majmuasidir deyish juda o‘rinlidir. Qobiliyatlar sifatida ro‘yobga chiqadigan psixik 

hislatlar majmuasining tuzilishi yaqqol va alohida faoliyat talabi bilan bevosita bog‘liq bo‘lishi 

ham mumkunligini ta’kidlasak maqsadga muvofiq sanaladi.Aksariyat ilmiy manbalarda 

mohirlik bilan qobiliyat aynanlashtiriladi. Qobiliyat inson tomonidan koʻnikma va 

malakalarning egallanishi jarayonida takomillashib boradi. 

Har qanday qobiliyat turi shaxsga tegishli murakkab psixologik tushunchadan tashkil 

topgan boʻlib, u faoliyatning talablariga mutanosib xususiyatlar tizimini oʻz ichiga oladi. 

Shuning uchun qobiliyat deganda birorta xususiyatning oʻzini emas, balki shaxs faoliyatining 

talablariga javob bera oladigan va shu faoliyatda yuqori koʻrsatkichlarga erishishni 

taʼminlashga imkoniyat beradigan xususiyatlar sintezini tushunmoq lozim. Xotima o‘rnida 

shuni aytib o‘tish mumkinki qobiliyatlar ko‘p bo‘lishi mumkin lekin bu qobiliyatlarni yuzaga 

chiqaradigan muhit ham bo‘lsa o‘rinli hisoblanadi.Umumiy qobiliyat deganda yuksak aqliy 

imkoniyat va taraqqiyot tushuniladi. Qobiliyat tabiiy ravishda shakllanishi va muayyan reja 

asosida rivojlantirilishi mumkin. Qobiliyatni maʼlum faoliyatga moyillik yoki intilish orqali, 

tabiiy zehn nishonalarini aniqlash, mutaxassis rahbarligida uzluksiz faoliyatga jalb etish, 

qobiliyatni takomillashtirishning maxsus vositalarini qoʻllash, shaxsning faollik alomatlarini 

maksimal darajada rivojlantirish, inson shaxsiga alohida yondashuvni umumiy talablar bilan 

uygʻunlikda olib borish va boshqa orqali rivojlantirish yoʻllari mavjud. 

Qobiliyatning yuqori darajasi isteʼdod va daholik (qarang Daho) namoyon boʻladi. 

Qobilyatlar, aslida, tug‘ma bo‘ladi. Qobiliyat tug‘ma bo‘lsada uning rivojlanishi ijtimoiy 

muhitga ham bog‘liq bo‘ladi deyish o‘rinli sanalsa kerak. 

